
Redacción.- Un ano máis, o 17 de
maio celebramos o Día das letras gale-
gas. Nesta edición, a Real Academia Ga-
lega acordou dedicar esta data á poesía
popular oral, ás cantareiras, personifica-
das en Adolfina e Rosa Casás Rama,
de Cerceda; Eva Castiñeira Santos, de
Muxía; e Manuela Lema, Teresa García
Prieto, Prudencia e Asunción Garrido
Ameixenda, integrantes estas catro das
Pandereiteiras de Mens (Malpica). É
unha representación colectiva, como xa
se fixo na elección dos trobadores da ría
de Vigo en 1998, cos que se rendeu ho-
menaxe á poesía medieval. Coa elec-
ción de 2025 quérese recoñecer a im-
portancia da poesía popular oral, que
acompaña a nosa sociedade desde sem-
pre.

Nesta data, pero todos os días do
ano, dende UGT-Galicia reafirmámonos
no insubstituíble papel da lingua galega
para todos e todas, para a nosa socie-
dade, como vehículo de comunicación
na súa acepción máis directa pero tamén
como parte do noso patrimonio e medio
básico de expresión cultural e como fe-
rramenta para avanzar conxuntamente
no eido educativo e contribuír ao pro-
greso social e económico.

Así, UGT-Galicia reivindica neste 17
de maio como propio o compromiso co
idioma galego de persoas como as can-
tareiras e padereiteiras, como símbolo
de resistencia, apoderamento e sorori-
dade. Fortaleceron os vencellos comu-
nitarios no ocio colectivo, inconscientes,
probablemente, da súa forza emocional
e política. Dende UGT-Galicia insistimos
en que o idioma galego é parte do patri-
monio inmaterial do pobo galego e é o
noso deber coidalo, difundilo, protexelo e
mantelo como unha lingua viva en todos
os ámbitos e actividades da sociedade.

Para iso, o Sindicato insta á Xunta á
búsqueda de amplos consensos, como
outros que xa de adoptaron no seu mo-
mento de xeito unánime, como a Lei de
Normalización Lingüística; a Lei do uso

do galego como lin-
gua oficial de Galicia
polas entidades lo-
cais; a Lei Paz An-
drade; a Declaración
Universal dos derei-
tos lingüísticos; a
Carta europea de lin-
guas rexionais e mi-
norizadas; ou o Plan
xeral de normaliza-
ción da lingua ga-
lega de 2004. 

UGT rexeita o
uso de calquera lin-
gua como arma arro-
xadiza e de loitas de
poder. As linguas de
cada un dos territo-
rios, como as súas
culturas, son tesou-
ros, patrimonio que
temos entre todos e
todas a obriga de
coidar e manter vi-
vas e dentro dun
contexto de convi-
vencia sa entre to-
das as expresións lingüísticas do país.

A cidadanía debe poder exercer li-
bremente os seus dereitos lingüísticos e
as administracións están obrigadas ao
cumprimento das normas que en materia
lingüística consagran o Estatuto e a
Constitución. Trátase de entre todos e to-
das, cidadanía e administracións, mudar
o rumbo da nosa lingua e asegurar o
seu futuro coa súa presenza en todos os
espazos e usos. 

Nesta data, na que se trata de rei-
vindicar a memoria, a cultura e a lingua
do pobo, precisamente, lémbrase a fi-
gura das cantareiras. A música foi da
man da poesía nas súas primeiras ma-
nifestacións (e aí temos a referencia da
nosa lírica medieval, no pergamiño Vin-
del e Martin Codax e mais coa notación
musical en todas as Cantigas de Santa
María). Pese á prohibición da lingua ga-

lega nos textos escritos a partir do século
XVI, a poesía oral mantívose viva ó
longo do tempo, canda a lingua, fóra das
canles oficiais e case por completo da le-
tra impresa. A súa actitude de esponta-
neidade, tolerancia, desorde e certa des-
preocupación pola forma valeulle
normalmente unha valoración negativa
desde os estratos sociais que procura-
ban unha cultura baseada no coñece-
mento da cultura clásica, a disciplina e o
acatamento ás formas. E a distancia en-
tre ambas foi aumentado por mor da di-
fusión da imprenta, a escolarización e a
urbanización.

Deste xeito, fluíu como unha corrente
subterránea alternativa á denominada li-
teratura “culta”, propia das clases subal-
ternas que a compuxeron e a fixeron me-
drar. É a oralidade o seu medio de
expresión e transmisión, amais do seu
carácter colectivo.

UGT-Galicia insTa á XUnTa a bUscar consensos amplos ao redor da linGUa GaleGa

17 de maio, día das leTras GaleGas
As cantareiras serán as protagonistas nesta edición

Redacción.- Os pasados días 13 e 14 a Secretaría
de Igualdade de UGT-Galicia, a través da súa Área
LGTBI, organizou na Coruña dúas xornadas formativas
sobre os “Plans LGTBI nas empresas”.

Foron, Laura García, responsable da Área LGTBI de
UGT-Galicia, e José Álvarez, do equipo da Área LGTBI
da CEC, os encargados de impartir estas xornadas. 

As medidas para o respecto dos dereitos das per-
soas LGTBI no traballo; o protocolo de acompañamento
das persoas trans; o protocolo de actuación fronte ao
acoso e a violencia contras as persoas LGTBI no tra-
ballo; e outras preguntas frecuentes que xurden á hora
de abordar os plans LGTBI nas empresas foron ob-
xecto de análise e debate nestas xornadas.

UGT-Galicia orGaniza na corUña as Xornadas formaTivas sobre
“plans lGTbi nas empresas”

Redacción.- O sector do sidero-
metal da provincia de Ourense ven
de iniciar unha campaña de mobili-
zacións para reclamar un convenio
digno.

Isto fronte á actitude da patronal
que insiste nunha proposta insufi-
ciente dende un punto de vista sala-
rial e no relativo á redución de xor-
nada.

Ante o bloqueo que existe a día
de hoxe, UGT FICA, xunto con outros
sindicatos, decidiron iniciar unha
campaña de mobilizacións que arran-
cou o pasado venres cunha concen-

t r a c i ó n
diante do
recinto feiral
Expourense
coincidindo
coa inaugu-
ración do
VII Car Ou-
tlet.

T a m é n
está prevista unha manifestación o
vindeiro día 20, a partir das 20 horas,
con saída do Parque de San Lázaro,
Ourense. 

Os traballadores e traballadoras

do sector reclaman un convenio co-
lectivo provincial digno, xa que a pa-
tronal insiste nunha proposta insufi-
ciente que non garante o poder
adquisitivo nin contempla reducións
de xornada. 

o sideromeTal oUrensá mobilízase por Un convenio diGno para o
secTor

Redacción.- Os datos do IPC de abril si-
túan a inflación anual nun 2,2%, unha décima
menos respecto a marzo. Este leve descenso
débese, principalmente, ao abaratamento
mensual dos produtos enerxéticos (-2,8%),
fronte ao encarecemento do 1,4% rexistrado
un ano atrás. 

En canto á taxa subxacente, que recolle a
inflación de compoñente máis estrutural, ex-
cluíndo enerxía e alimentos non elaborados,
aumenta ata o 2,4% anual, catro décimas
máis que o mes anterior. 

Entre os incrementos anuais máis desta-
cados durante este mes, cabe resaltar o cho-
colate (24,2%), os voos nacionais (21,3%) ou
o café (18,5%). En sentido contrario compór-
tanse, por exemplo, o aceite de oliva (-42,2%),

o azucre (-17%) ou os combustibles líquidos
(-14,2%) que rexistran os descensos de pre-
zos máis sinalados.

A pesar da persistencia da crise arance-
laria, coas tensións inflacionistas que lanza so-
bre determinados produtos e sectores, a ne-
gociación colectiva está a responder
favorablemente, impulsando subidas salariais
consistentes que xa alcanzan un incremento
medio do 3,35% para case 7,5 millóns de
persoas traballadoras. 

Con todo, polos motivos descritos, é ne-
cesario reforzar a extensión das cláusulas de
garantía salarial, a mellor ferramenta para pro-
texer á clase traballadora fronte a posibles
subidas abruptas dos prezos, un escenario
nada descartable. 

Actualmente, presentan unha cobertura
do 36% da poboación traballadora con con-
venio colectivo, unha porcentaxe que, con
todo, sitúase lonxe dos niveis alcanzados an-
tes da crise de 2008, cando cubrían ao redor
do 70%. 

Por último, desde UGT mostramos ta-
mén especial preocupación polo excesivo e
descontrolado aumento dos prezos da vi-
venda, que supón un custo inaccesible para
millóns de familias traballadoras. Segue sendo
necesario un Pacto de Estado que aborde a
emerxencia habitacional con medidas e polí-
ticas de calado que liquiden os problemas es-
truturais de fondo. A negociación colectiva ta-
mén debe responder a este desafío e
incorporar melloras salariais naqueles territo-
rios con maior presión sobre os prezos.

a negociación colectiva debe responder a desafíos como a crise arancelaria ou
a emerxencia habitacional

Redacción.- As cifras continúan sendo in-
asumibles para unha sociedade como a nosa.
Durante o primeiro trimestre do ano producí-
ronse 142.083 accidentes laborais con baixa
(7.040 en Galicia), dos que 162 acabaron con
resultado mortal, 16 nesta Comunidade. Des-
cendendo os primeiros nun 2,4% e os se-
gundos nun 4,1% no conxunto do Estado.
Aínda así, en Galicia, en canto aos sinistros
mortais, rexístrase un aumento do 14,2% e en
termos absolutos do 12,7%. É dicir, as cifras
en Galicia son aínda máis sangrantes porque,
mentres no eido estatal hai unha tímida me-
llora, a pesar de ser cifras moi elevadas aínda,
nesta Autonomía os incrementos son moi ele-
vados.

Non obstante, desde UGT tomamos es-
tas cifras con cautela, xa que o período de
análise é breve e as variacións poden ser
pouco representativas, polo que seguiremos
de preto a evolución da estatística sobre ac-
cidentes laborais.

A saúde mental das persoas traballadoras
segue estando en risco. Os infartos e derra-
mes cerebrais continúan sendo a primeira
causa de morte durante a xornada laboral
con 57 casos. Estas mortes poderían estar re-

lacionadas coa exposición a riscos psicoso-
ciais que están a afectar de forma alarmante
á saúde mental na contorna laboral.

Por iso, é necesario actualizar a Lei de
Prevención ás novas realidades do mundo do
traballo, fortemente influído polas transicións
demográfica, climática e dixital. Os traballos na
Mesa de Diálogo Social deben impulsarse
decididamente buscando garantir a seguri-
dade e saúde dos riscos laborais.

Tampouco se poden obviar o resto de ac-
cidentes no traballo: os golpes por caídas, os
accidentes de tráfico, así como os atrapa-
mentos, esmagamentos e amputacións son

causas frecuentes de mortalidade en acci-
dente de traballo ás que se debe poñer freo.

Por último, desde UGT continuamos rei-
vindicando a inclusión dunha nova figura na
Lei de Prevención. Propoñemos a creación
dunha figura similar á do Delegado/a Territo-
rial de Prevención de Riscos Laborais, pero a
nivel estatal, xa que é unha realidade que os
centros de traballo sindicalizados son centros
máis seguros. A creación desta figura axuda-
ría a mellorar a PRL nas PEMES do noso país
que non teñen representación sindical. En pa-
ralelo, reclamamos que se recoñeza o crédito
horario para os delegados e delegadas de pre-
vención.

162 persoas (16 en Galicia) morreron en accidenTes de Traballo
dUranTe o primeiro TrimesTre do ano
Son cifras inasumibles ás que se debe poñer freo, xa que se teñen rexistrado máis de 142.000 baixas laborais
(7.040 en Galicia) por accidente ata marzo

Redacción.- UGT expresa o seu pro-
fundo pesar polo falecemento de José Pepe
Mujica, expresidente de Uruguai, un compa-
ñeiro cuxa vida e legado quedan gravados na
historia de Uruguai, de América Latina e do
mundo como símbolo de xustiza social, resis-
tencia e humanidade. O presidente Mujica ou
Pepe, como todos coñeciámoslle, non foi só
un líder político; foi un referente ético que, ata
os seus últimos días, representou con auten-
ticidade e forza os ideais da clase traballadora
e do sindicalismo.

Nacido en Montevideo en 1935, Pepe
Mujica foi un home do pobo que dedicou a súa
vida á causa dos máis desfavorecidos. Mem-
bro dos Tupamaros, un movemento de resis-
tencia de esquerda que se levantou contra a
ditadura uruguaia, foi apresado e sufriu longas
estancias no cárcere, onde se lle someteu a
condicións inhumanas de illamento, abuso,
tortura e represión durante máis de 12 anos.
Lonxe de dobregar a súa vontade, a súa es-
tancia en prisión fortaleceu a súa convicción e
o seu compromiso coa loita por un mundo
máis xusto. A súa entrada na política institu-
cional deuse nun momento crucial da historia

de Uruguai, cando forzas progresistas de dis-
tintos sectores e sensibilidades ideolóxicas
uniron os seus esforzos baixo a Fronte Ampla.
Mujica, fiel defensor da unidade e do diálogo,
impulsou unha fronte de esquerda que, en
2009, levouno á presidencia do seu país. Du-
rante o seu mandato, Pepe dedicouse a cons-
truír un Uruguai inclusivo e solidario, promo-
vendo reformas sociais que ampliaron os
dereitos laborais e fortaleceron o sistema de
protección social.

Como presidente, Mujica soubo entender
o papel esencial das organizacións sindicais
na defensa dos dereitos das e os traballado-
res. Gobernou coa proximidade e o respecto
cara aos movementos sociais, mantendo
sempre a porta aberta ás súas demandas. A
súa administración non só foi sensible ás ne-
cesidades do pobo, senón que tamén apostou
por un modelo económico e social que privi-
lexiaba a distribución xusta e equitativa da ri-
queza. Mujica impulsou políticas innovadoras
no ámbito da educación, a saúde e o acceso
á vivenda, deixando un legado de avances sig-
nificativos en xustiza social.

Para o movemento sindical e para orga-
nizacións como UGT, Pepe Mujica representa
os ideais máis profundos do sindicalismo e a
solidariedade. Os seus discursos —sempre
cheos de sinxeleza e sabedoría— foron un re-
cordatorio de que a política debe estar ao ser-
vizo dos traballadores e do pobo. Mujica en-
tendeu que un líder non necesita luxos nin
privilexios, senón compromiso e empatía. Vi-
viu modestamente, rexeitando o luxo e de-
mostrando co seu exemplo que a verdadeira
riqueza está no servizo e a integridade. 

UGT agradece a Pepe Mujica a confianza
que tivo connosco e o poder de ser recepto-
res do seu coñecemento, proximidade, afecto
e das súas leccións sempre envoltas en sin-
xelos símiles que se transformaban en poesía
narrada, despedimos a Pepe Mujica cun pro-
fundo respecto e gratitude pola súa vida de
loita e entrega e a súa xenerosidade por ser
mentor e protector nunha época de líderes rui-
dosos e disruptivos, sen carga mental e mo-
ral, de falta de humanidade e de arrogancia, o
seu legado  sérvenos de guía e acicate para
seguir defendendo os dereitos  das traballa-
doras e os traballadores, dos máis humildes. 

UGT eXpresa o seU profUndo pesar polo falecemenTo de José
'pepe' mUJica

Redacción.- A Unión Xeral de
Traballadoras e Traballadores (UGT)
manifesta a súa profunda preocupa-
ción pola sentenza feita pública hoxe
polo Tribunal de Xustiza da Unión
Europea (TXUE) nos asuntos acu-
mulados C�623/23 e C�626/23. 

O TXUE considera que o artigo
60 da Lei Xeral da Seguridade So-
cial, na redacción dada pola Real De-
creto-lei 3/2021, incorre nunha dis-
criminación directa por razón de sexo
ao esixir aos homes requisitos adi-
cionais para acceder ao comple-
mento de pensión por brecha de xé-
nero, mentres que recoñece este
complemento automaticamente ás
mulleres que tivesen fillos. A xuízo
do Tribunal , non basta con xustificar
a diferenza normativa pola existencia
dunha discriminación estrutural con-
tra as mulleres se a medida non se
vincula directamente a unha situa-
ción de desvantaxe individual e con-
creta.  

O sindicato considera que esta in-
terpretación ignora o obxectivo real
do complemento: reducir a brecha de
xénero nas pensións derivada dunha
desigualdade estrutural e non pun-
tual. Desde UGT queremos lembrar
que este complemento foi pactado no
marco do diálogo social – coa subs-
crición por parte tanto das organiza-
cións patronais, sindicatos e Go-
berno- e validado no Parlamento
español ao ratificar o  mencionado
Real Decreto-lei 3/2021 co obxectivo
de reparar unha desigualdade estru-
tural: a que padecen as mulleres na
súa vida laboral e que se traduce en
pensións máis baixas como resultado
de carreiras profesionais máis cur-
tas, a súa dedicación desproporcio-
nada aos coidados e salarios máis
reducidos.

os datos son elocuentes:

En abril de 2025, a pensión media
dos homes ascendía a 1.568,33 eu-
ros, fronte a 1.076,53 euros no caso
das mulleres.

Aínda que a redución de xornada
é un dereito individual, o 83,5 % de
quen o solicita por garda legal son
mulleres, o que evidencia a desigual

repartición das responsabilidades fa-
miliares.

O 73,6 % das persoas ocupadas a
tempo parcial son mulleres
(2.252.600 fronte a 806.400 homes),
o que impacta directamente nas súas
bases de cotización e, por tanto, nas
súas pensións futuras.

Á luz destes datos, os requisitos
esixidos aos homes —como inte-
rromper a súa carreira profesional
pola crianza ou sufrir unha perda sig-
nificativa de cotización tras o nace-
mento dos seus fillos— non son unha
discriminación, senón un instrumento
lóxico e proporcionado para garantir
que o complemento cumpra a súa
función correctora dunha desigual-
dade real e persistente. 

a sentenza do TXUe expón
serios riscos:

Un aumento do gasto público en
pensións, ao estender a percepción
do complemento de forma universal e
sen criterios correctores.

A desnaturalización do comple-
mento de brecha de xénero, ao eli-
minar o enfoque de acción positiva
dirixido a compensar os efectos da
discriminación estrutural que sofren
as mulleres no mercado laboral e na
protección social.

De prosperar o criterio do TXUE
sen matices, non só poñeríase en pe-
rigo o equilibrio financeiro do sis-
tema, senón que se baleiraría de
contido o obxectivo polo cal este
complemento foi creado: reducir a
brecha de xénero nas pensións. Isto
supoñería un grave retroceso nos
compromisos adquiridos no marco do
Pilar Europeo de Dereitos Sociais.

Por todo iso, desde UGT recla-
mamos con carácter urxente unha
reunión coa ministra de Igualdade e a
ministra de Inclusión, Seguridade So-
cial e Migracións, para avaliar o im-
pacto desta sentenza e acordar unha
resposta conxunta que garanta o
mantemento das políticas de acción
positiva necesarias para a igualdade
real.

Finalmente, UGT considera im-
prescindible abrir un debate a nivel
europeo sobre a adecuación da Di-
rectiva 79/7/CEE de 1978 ás necesi-
dades actuais. Unha normativa que
impide distinguir entre igualdade for-
mal e desigualdade estrutural non
pode ser un obstáculo para imple-
mentar medidas que corrixan as dis-
criminacións reais que seguen afec-
tando a millóns de mulleres en
Europa. 

Porque sen xustiza social, non hai
igualdade. Sen igualdade, non hai
democracia.

comUnicado sobre a senTenza do TribUnal de XUsTiza da Unión eUropea

UGT criTica a senTenza do TXUe sobre o complemenTo de
pensións por brecha de Xénero e esiXe Unha reUnión UrXenTe co
Goberno


